
KORPORATIV IJTIMOIY MAS’ULIYAT 
VA UNING JAMIYATGA KIRIB KELISHI

Annotatsiya: Ushbu maqolada korporativ ijtimoiy masʼuliyat tushunchasi, uning tarixi, xorijiy va mahalliy olimlar tomonidan 
berilgan fikrlar, tadqiqotlar va ta’riflar berilgan. Shu bilan birgalikda, hozirda KIMning mahalliy olimlar tomonidan o‘rga-
nilish hamda qo‘llanilish darajasi ham yoritib o‘tilgan.

Kalit soʻzlar: korporativ ijtimoiy masʼuliyat, ijtimoiy masʼuliyat, biznes,  korporativ boshqaruv, KIM.
Abstract: This article presents the concept of corporate social responsibility, history, opinions, research, and assessments 
of foreign scientists. Finally, local scientists and companies' research and taking of CSR is noted.

Key words: corporate social responsibility, social responsibility, business, corporate governance, CSR.
Аннотация: В данной статье представлено понятие корпоративной социальной ответственности, ее история, 
мнения, исследования и оценки зарубежных и отечественных ученых. При этом отмечен уровень изучения и 
использования КСО отечественными учеными и компаниями.

Ключевые слова: корпоративная социальная ответственность, социальная ответственность, бизнес, корпора-
тивное управление, КСО.

K I R I S H
Dunyo kundan kunga oʻzgarib bormoqda. Barcha narsa atrof-muhit, jamiyat, boshqaruv prinsiplari, turmush 

tarzi, resurslar va boshqalar shular jumlasidandir. Bu, oʻz navbatida, biznesning faoliyatiga katta taʼsir etmoqda. 
Yaʼni oldingidek biznesning rivojlanishini, mavqeyini, brendini faqatgina kuchli sotuv yoki xizmat koʻrsatish va 
uning natijasida olinadigan daromadi belgilab bermayapti. Jahonda biznesning darajasini turli koʻrsatkichlar 
belgilab bermoqda. Bulardan biri ya’ni koʻpgina unsurlarni soyabon shaklida umumiylashtiradigani korporativ 
ijtimoiy masʼuliyat (KIM) hisoblanadi[1].

KIM konsepsiyasining ildizlari chuqur tarixga borib taqalsada, uni ilmiy jihatdan oʻrganish 1950-yillardan 
boshlangan desak mubolagʻa boʻlmaydi. Lekin biz uni toʻliqroq tushunish va anglash uchun ancha oldingi davr-
lardan boshlaymiz. 

Milodiy VII – VIII asrlarda arab diyorlarida islom dinining kirib kelishi va uning rivojlanishi ijtimoiy masʼuli-
yatning rivojlanishiga sabab boʻlgan deya olamiz. Olimlarning o‘rganishlariga ko‘ra, Islom dinida bu boʻyicha 
keraklicha oyat va hadislar mavjud. Qur’onning quyidagi joylarida (47:38; 9:99; 64:16; 2:261; 2:271; 17:100; 

64:17-18; 59:7 va 34:39)ijtimoiy masʼuliyat toʻgʻrisida aytib oʻtilgan [2]. Shu asosda qadimgi islom davlatlarida 
ijtimoiy masʼuliyat boʻyicha alohida ishlar amalga oshirilgan. Xalifalar tomonidan taʼlim muassasalari qurilib, 
ulardagi ustozlar moliyalashtirilib turilgan va shuning asosida jahon sahnasida oʻz davrining eng birinchi univer-
sitetlari paydo boʻlgan. Al-azhar universiteti [3], Nizomiya madrasasi [4], Baytul hikma akademiyasi [5], Xorazm 
maʼmun akademiyasi shular jumlasidandir. Hozirgi kunda rivojlangan Yevropa va AQSH singari mintaqalarga 
qaraydigan boʻlsak, ijtimoiy masʼuliyat masalalariga eʼtibor, asosan, sanoat inqilobidan soʻng boshlanganini 
guvohi boʻlamiz. Yaʼni 1800-yillarning oxirlarida fabrikalar ishchilarning ish unumdorligini oshirish uchun turli 
ijtimoiy siyosatlarni qoʻllab koʻrishgan, bu esa jamiyatga nisbatan birinchi ijtimoiy masʼuliyat boʻlib xizmat qilgan. 
Menejment boʻyicha tarixchi Daniel A.Wrenning yozishicha, “Buyuk Britaniya va AQSHdagi fabrikalarda ish 
muhiti juda ham koʻplab ijtimoiy muammolarning, jumladan, mehnat tartibsizliklari, qashshoqlik, xarobaliklar, 
ayollar va bolalar mehnatining asosi (manbasi) hisoblangan”. Wren oʻsha davrdagi sanoatni yaxshilashni 
(farovonlik) gumanitar (humanitarianism), xayriya va ishbilarmonlikning notekis aralashmasi deb taʼriflaydi. 
Buning yorqin namoyondasi sifatida John H. Pattersonni keltiradi. Uning sanoatdagi ijtimoiy muhitni yax-
shilashdagi sxemasini, yaʼni fabrikalarda shifoxonalar, hammomlar, oshxonalar, ishchilarning foyda taqsimo-
tida ishtirok etishi, dam olish xonalari va boshqalarni keltiradi [6]. Ishchilarga gʻamxoʻrlik qilish barobarida XIX 
asrning oxirlarida xayriya (philanthropy) ham keng qoʻllanila boshlandi. Keyingi oʻrinlarda qaraydigan boʻlsak, 
Endryu Karnegi (1835–1919) AQSH va boshqa mamlakatlarda 2500 dan ziyod kutubxonalarni moliyalashtirgan 
[7]. John D.Rockfeller (1839–1937) Rokfeller fondiga asos solib zamonaviy tibbiyot, oliy taʼlim va ilmiy tad-
qiqotlarga mablagʻ ajratgan. Oʻsha davrda 450 mln AQSH dollarini tibbiyotga ajratgan [8]. Ford fondi inson 
huquqlari va demokratiyani rivojlantirishga qaratilgan boʻlib, yosh liderlarni AQShda taʼlim olishlariga imkon 
bergan. Shu bilan birgalikda, Yevropadagi tadqiqot muassasalariga moliyaviy koʻmak bergan [9]. Wren o‘z 
tadqiqotlarida “XIX asrni yuridik nuqtayi nazardan korporativ xayriya (corporate philanthropy) deb yakunlasa 
boʻladimi deb savol qoʻyadi”, lekin keyingi bir qancha misollar teskari natijani ko‘rsatadi. Shunga qaramay 
Archi B.Kerrollni yozishi boʻyicha oʻsha davrlardan yakka tartibdagi tadbirkorlar va yirik biznes egalari koʻp 
yillar davomida oʻz mablagʻlaridan bugungi kunda ijtimoiy masʼuliyat deb tasniflanishi mumkin boʻlgan ijtimoiy 
maqsadlarni qoʻllab-quvvatlash uchun mablagʻ ajratgan. Bir narsani unutmaslik kerakki, bu davrda Oʻzbekiston 
hududlarida ham jadidchilik keng tarqala boshlagan boʻlib, ular, oʻz navbatida, har xil hayriya jamgʻarmala-
rini tashkil eta boshlashadi. Toshkentda  1909-yilda “Koʻmak”, 1913-yilda “Dorilu ojizin”, Buxoroda 1910-yilda 
“Tarbiyai atfol” xayriya jamiyatlari tashkil etiladi. Bulardan asosiy maqsad jadid maktablariga yordam berish 
va iqtidorli yoshlarni xorijga oʻqishga yuborish boʻlgan [10]. Sofiya Myurxedning taʼkidlashicha, 1870-1930-yil-
larda filantropiya yoki korporativ xayriyalar KIMning rivojlanishiga katta taʼsir oʻtkazgan [11]. Hozirgi kunlarda 
ham ham bu ishlar davom etib kelmoqda. “Lukoyl” OAJ oʻzining boʻlimlari joylashgan mintaqalardagi bolalar 
bogʻchalari, taʼlim va tibbiyot muassasalarini turli tomondan qoʻllab-quvvatlashadi. Pirovardida bunday ishlar, 
mintaqadagi xodimlarning oila aʼzolariga sifatli taʼlim va tibbiyot xizmatlarini taqdim etadi, yosh sifatli kadrlarni 
kashf etib kompaniyaga qoʻshadi, xodimlar sodiqligini oshiradi. Buyuk Britaniyadagi “Tesco” kompaniyasini 
koʻradigan boʻlsak, ular quyidagicha usulni yoʻlga qoʻyishgan: “Tesco” kompyuter va qurilmalarini sotib olgan 
har bir xaridorga kompaniya kupon (vaucher) beradi, xaridor u kuponni istalgan maktabga topshirishi mumkin 
va maktab toʻplangan kuponlar evaziga kompaniyadan yangi kompyuer oladi. Mahalliy tadbirkorlar ham hozirgi 
kunda korporativ xayriyalar bo‘yicha bir qancha ishlarni amalga oshirib kelishmoqda, ko‘p hollarda KIM muta-
xassislari tomonidan bu loyihalarga salbiy munosabat bildirilmoqda. 

M A V Z U G A  O I D  A D A B I Y O T L A R  T A H L I L I
Ilmiy ishlar nuqtayi nazaridan qaraydigan boʻlsak, ijtimoiy masʼuliyat XX asrning 30-40-yillarida tilga 

olina boshlangan, ularning ichida Chester Barnardning “ijrochining funksiyalari” asari (1938), J.M. Klarkning 
“Biznesning ijtimoiy nazorati” asari (1939), Teodor Krepsning “Biznesning ijtimoiy samaradorligini oʻlchash” 
(1940), shuningdek, Xovard Bouenning “Tadbirkorning (biznesning) ijtimoiy masʼuliyati” (1953), Peter Drukerning 
“Amaliy menejment” (1954) asarlari eng birinchi asarlardan hisoblanadi. Bularning ichida X.Bouenning asari 
eng ahamiyatli adabiyotlardan sanalib, ijtimoiy masʼuliyat uchun doktrina sifatida qabul qilinib kelmoqda va 
hozirgi kungacha KIMning barcha ilmiy-amaliy savollariga javob topib kelmoqda. KIMning qay darajada kom-
paniyaga qabul qilib uni amaliyot bilan bogʻlanganligi boʻyicha Morell Healdning “Biznesning ijtimoiy masʼuliyati: 
kompaniya va jamiyat 1900-1960-yillar” kitobi (1970)da koʻrishimiz mumkin. Unda ijtimoiy masʼuliyat boʻyicha 
hech qanday yangi nazariy maʼlumotlar ketmagan boʻlsada, ushbu kitobning Bouen taklif qilgan nazariya bilan 
izchil bogʻliqligi aniqlangan. 1950-yillardagi muhim ilmiy ishlarga Selekmenning “Menejmentning axloqiy bosh-
qaruvi” (1959), M.Healdning “Menejmentning jamiyat oldidagi masʼuliyati:gʻoyaning oʻsishi”(1957) va Eelsning 
“Erkin jamiyatda korporativ xayriya”(1956) asarlarini kiritib oʻtsa boʻladi [6]. Hozirgi kungacha KIM boʻyicha turli 
adabiyotlar, kodekslar va xalqaro turdagi hujjatlar qabul qilib kelinmoqda. 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

524 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, sentyabr.  № 9-son.

Sovet davrida hamma narsa markaziy boshqaruv orqali boʻlgani bois bunday ilmiy yondashuvlar hamdoʻstlik 
mamlakatlari hamda Respublikamizda XX asrning soʻnggilarida amalga oshirila boshlandi. Bizda mahalliy olim-
lardan Gʻulomov S.S., Qosimov Gʻ.M. va boshqalar tomonidan yozilgan “korporativ boshqaruv” (2013) dars-
ligida axloqiy meʼyorlar ishlatilgan, chunki hali korporativ boshqaruv tushunchasi haqida fikrlar mavjud emas 
edi. D. Suyunov va boshqalar tomonidan yozilgan “Korporativ boshqaruv” (2021) darsligida KIMga alohida 
bob ajratilgan boʻlib, asosan, unda davlat xususiy sherikchilik bilan bogʻliq holda oʻrganadi [12]. M. Sharipova 
oʻzining tadqiqotlarida KIMning rivojlanayotgan mamlakatlar uchun ahamiyati va oʻrni, qoʻllanilish doirasi, KIM 
boʻyicha chiqqan xalqaro huquqiy normalar, bu boʻyicha Oʻzbekistonda amalga oshirilishi lozim boʻlgan ishlar, 
xalqaro investitsiyalarning oshishiga boʻlgan qarashlar va tavsiyalar berib oʻtgan [13; 14].

T A D Q I Q O T  M E T O D O L O G I YA S I
Ushbu tadqiqotda nazariy fundamental, induksiya, diduksiya hamda taqqoslash usullari qo‘llanilgan. 

T A H L I L  V A  N A T I J A L A R
1950-yillarda KIM haqida bahs yuritgan olimlar sanoqli bo‘lgan bo‘lsa,  1960-yillarga kelib ularning soni 

ortib bordi. Ayniqsa, KIM ta’rifini ochib berishga ko‘pchilik harakat qildi. Bu o‘n yillikni eng yaxshilaridan biri 
Keyt Devis bo‘lib, u quyidagicha ta’rif bergan: “Ijtimoiy mas’uliyat tadbirkorlarning (kompaniyani) iqtisodiy va 
texnik (maqsad) chegaralaridan tashqarida qabul qilgan qarorlaridir va bir qancha to‘g‘ri qabul qilingan ijtimoiy 
mas’uliyatga doir qarorlar uzoq muddatlarda yaxshi iqtisodiy foyda keltiradi” [16]. 

X. Bouenning ta’rificha, “ijtimoiy mas’uliyat biznesning barcha ijtimoiy muammolariga yechim bera olmaydi, 
lekin u bir haqiqatni o‘z ichiga oladi, ya’ni u biznesni kelajakka yo‘naltiradi” [6]. KIMni rivojlanishi bilan birga-
likda unga teskari bo‘lgan qarashlar ham mavjud. Bulardan eng taniqlilaridan biri Milton Fridman bo‘lib, u qu -
yidagicha ta’rif bergan: “Biznes uchun yagona mas’uliyat – bu daromad olib kelish”. Bu shuni anglatadiki, har 
qanday boshqaruv uslubi, kompaniyaga faqat foyda (daromad) olib kelishi shart. 

Bunday ta’riflar o‘z davrida KIMning rivojlanish bosqichlaridan kelib chiqqan desak mubolag‘a bo‘lmaydi:

Patrick Murphy KIMni toʻrt bosqichdan iborat deb taʼrif bergan,[15].
Bosqichlar Davrlar nomi Yillar

Birinchi bosqich Xayriya (filantropiya) davri - kompaniyalar hamma 
narsadan koʻra xayriya qilgan davr 1950-yillargacha

Ikkinchi bosqich
Xabardorlik (ogohlik) davri — 
biznesning umumiy masʼuliyati va uning jamiyatdagi 
ishtiroki koʻproq eʼtirof etilgan davr

1953-1967-yillar

Uchinchi bosqich

Muammolarni oʻrganish davri -
Kompanniyalar aniq muammolarga eʼtibor qaratishni 
boshlagan davr. Shaharlarning qulashi, irqiy 
kamsitilishlar, atrof-muhit ifloslanishi va boshq.

1968-1973-yillar

Toʻrtinchi bosqich

Mas’uliyat (Javobgarlik davri) -
KIM muammolarini yechishda boshqaruv va tashkiliy 
harakatlar. Bunda boshqaruv kengashining tarkibining 
oʻzgarishi, korporativ madaniyatni oʻrganish va ijtimoiy 
masʼuliyat toʻgʻrisida maʼlumotlar eʼlon qilish

1974 -1978 (hozirgacha)

Yuqorida ko‘rganimizdek, Patrick Murphy so‘nggi bosqich sifatida “Mas’uliyat” davrini berib o‘tgan. Lekin R. 
Akerman, R. Bauer va boshqa olimlar tomonidan 1970-yillarda “korporativ ijtimoiy sezgirlik” davrini, S. Vartik, 
F. Koxran va D. Wud singari olimlar esa “korporativ ijtimoiy faoliyat (faollik)” davrlari ekani haqida izohlashadi. 
80-yillarga kelib, aniqroq aytganda, 1987-yil “Brutland hisoboti”da birinchi marta “barqaror rivojlanish” konsep-
siyasi jamiyatga taklif etildi va bu o‘z o‘rnida yangi davrni boshlab berdi [1]. 2015-yilda BMTda “17 ta barqaror 
rivojlanish maqsadlari”ning 2030-yilgacha bo‘lgan rejasi ishlab chiqildi. Hozirgi kunga kelib yirik korporatsi-
yalar tomonidan taqdim etilayotgan KIMga doir har yillik “nomoliyaviy” hisobotlari o‘z ichida ushbu maqsadlar 
bo‘yicha amalga oshirilgan ishlarni yoritib o‘tmoqda.

X U L O S A
Xulosa oʻrnida shuni taʼkidlash mumkinki, ushbu maqolada, asosan, KIMning rivojlanish tarixi, turli koʻrinish-

lari, xorijiy va mahalliy olimlarning fikr va mulohazalari, soha mutaxassislari tomonidan nechogʻlik oʻrganishlar 

olib borilayotganligi taʼkidlangan. Koʻrishimiz mumkinki, KIMni ilmiy jihatdan oʻrganish va amalga oshirilgan 
ishlar jahon va mahalliy olimlar oʻrtasida 60-70 yil farq bilan, yaʼni 2020–2021-yillardan ommalashib kelmoqda. 
Bu esa KIM boʻyicha amalga oshirilishi lozim ishlar hali juda ham koʻp deganidir. Mahalliy olimlar tomonidan 
KIMning investitsiyalar, mehnat resurslari (ishchi kuchi), atrof-muhit bilan bogʻliqligini chuqurroq oʻrganishini 
vaqti keldi deb hisoblash mumkin. Chunki hozirda respublikadagi korporativ boshqaruv qoʻllanilgan kompani-
yalar soni tobora koʻpaymoqda, bu esa ularda korporativ boshqaruv nazariyasining soʻnggi bosqichi “Korporativ 
ijtimoiy masʼuliyat nazariyasi”ni taqozo etadi, bu ishnni oʻz vaqtida amalga oshirmasligi kirib kelayotgan va 
kelajakda kirishi kutilayotgan investorlarni boshqa mintaqalarga, mamlakatimizdagi yetuk mutaxassislarni esa 
KIM yaxshi rivojlangan chet el korporatsiyalariga oʻtib ketishiga sabab boʻlishi mumkin. 

